
MALTA

QORTI CIVILI
PRIM" AWLA

ONOR. IMHALLEF
JOSEPH R. MICALLEF

Seduta ta' I-10 ta' Mejju, 2006

Citazzjoni Numru. 2612/1996/1

Vincent CURMI bhala amministratur ta’ I-eredita’ tal-
Markiz John Scicluna u in rapprezentanza tal-eredi
mhux maghrufa tal-istess; Mignon Marshall u Corinne
Ramsay fisimhom proprju u fil-kwalita’ taghhom ta’
uzufruttwarji tal-fuq imsemmija eredita’

VS

Joseph u Sonia konjugi PSAILA MANCHE’ u s-
socjeta’ J. Psaila Manche’ & Son Limited

[I-Qorti:

Rat |-Att tac-Citazzjoni mressaq fit-23 ta’ Awissu, 1996, i
bih u ghar-ragunijiet hemm imsemmija, I-atturi, fil-kwalita’
taghhom premessa, talbu li I-imharrkin, jew min minnhom,
jitgiesu responsabbli ghall-hsara li garrab il-post 137, Triq
il-Lvant, Valletta, sakemm dan kien fil-pussess tal-
imharrkin. Talbu wkoll il-likwidazzjoni u I-hlas tad-danni

kawzati u wkoll il-hlas ta’ arretrati ta’ kera, sal-jum i fih |-
atturi nghataw lura ¢-¢wievet tal-imsemmi post;

Rat in-Nota tal-Ec¢ezzjonijiet imressga fil-15 ta’ Mejju,
1997, li biha I-imharrkin laqghu ghall-azzjoni attrici billi
galu li ma kienu ikkawzaw |-ebda danni lill-post tal-atturi, u
li kienu hallsu I-kera kollha li kienet dovuta sa dak inhar li
taw lura ¢-Cwievet tal-post;

Rat id-degriet taghha (diversament presjeduta) tal-24 ta’
Ottubru, 1997, li bih hatret lill-Perit arkitett Frederick
Doublet bhala perit tekniku biex jaghti |-valur lokatizju tal-
post u wkoll biex igis u jkejjel id-danni li saru fih;

Rat ir-Relazzjoni mressqga mill-perit tekniku fit-13 ta’
Novembru, 2002%, u minnu mahlufa kif imiss waqt is-
smigh tal-25 ta’ Novembru, 2003;

Rat |i l|-ebda wahda mill-partijiet ma ghamlet
sottomissjonijiet jew kummenti dwar |-imsemmi rapport;

Rat |-atti kollha tal-kawza;

Rat id-degrieti taghha tal-25 ta’ Mejju, 2005, u tat-30 ta’
Novembru, 2005, li bihom halliet il-kawza ghas-sentenza;

Ikkunsidrat:

lIli din hija azzjoni ghad-danni u gbir ta’ arretrati ta’ kera
minghand min kien jikri post tal-atturi. L-atturi jghidu li,
wara li kisbu sentenza mill-Bord Ii Jirregola I-Kera f'Jannar
tal-1986°, I-imharrek Joseph Psaila Manche  gie ordnat
johrog mill-post 137, Triq il-Lvant, Valletta, minhabba i
kien wellih lill-kumpannija mharrka. Ghalkemm appella, |-
imharrek ma segwiex l-appell, tant |i l-istess mar dezert
fDicembru tal-1991. Meta, fl-1996, l-atturi sehhilhom
jiehdu lura ¢-cwievet tal-post bis-sahha ta’ proceduri ta’
ezekuzzjoni tal-imsemmija sentenza, sabu li |-post kien

! Pag. 17 tal-process
2 Pagg. 50 sa 85 tal-process
® Dok “A”, fpagg. 6-8 tal-process

tgharraq u saritlu hsara kbira. Huma jghidu li dan sehh bi
htija tal-imharrkin. Sadattant, il-kera ma kienx qieghed
jithallas;

llli dwar il-hsara fil-post, l-imharrkin jichdu li sehhew xi
hsarat bi htija taghhom. Dwar I-arretrati, huma jghidu Ii |-
hlas kollu sar gabel ma lagghu ghandhom |[-atti tal-kawza,
ukoll jekk il-kawza kienet diga’ nfethet;

[lli mill-fatti_li johordu mill-atti_tal-kawza jirrizulta li |-atturi
huma s-sidien ta’ post numru 137, Triq il-Lvant, Valletta.
Ghal xi zmien, |-awtur tal-atturi kien krih lil missier I-
imharrek Joseph Psaila Manche’ b’sehh mill-15 ta’
Ottubru, 1949, ghal Zzmien sena di fermo u sena ohra di
rispetto? biex juzah bhala mahzen®. ll-kera li kien jithallas
kien ta’ hamsa u erbghin lira Maltija (Lm 45) fis-sena;

llli fl-1982, l-atturi fethu kawza kontra I-imharrek quddiem
iI-Bord li Jirregola I-Kera, biex jitolbu li I-kirja ma tigix
imgedda u li I-post jghaddi lura fidejhom. [I-Bord laga’ t-
talba taghhom b’sentenza tad-9 ta’ Jannar, 1986, i
minnha |-imharrek appella. L-appell tqies li mar dezert
fDicembru tal-1991. Wara li I-kawza ghaddiet f'gudikat, |-
atturi hargu mandat ta’ zgumbrament kontra I-imharrek®.
FI-4 ta’ Gunju, 1996, l-imharrek ghadda lura ¢-cwievet tal-
post lill-marixxall ezekutant li, min-naha tieghu ghaddihom
lill-prokuratur legali tal-atturi. Dan ghaddihom dakinhar
stess lill-avukat tal-attur nomine’. Xahar wara, l-atturi
gabbdu perit biex jaghtihom rapport dwar I-istat tal-post, u
huwa hareg bi stima tal-ispejjez li kienu mehtiega biex il-
fond jerga’ jitgieghed fi stat tajjeb®. ll-kawza nfethet fit-23
ta’ Awissu, 1996;

llli I-kunsiderazzjonijiet ta’ dritt Ii jolgtu I-kaz jaqghu taht
zewgt irjus. L-ewwel wahda tirreferi ghar-responsabbilta’
tal-imharrkin dwar il-kundizzjoni tal-post. It-tieni wahda
dwar il-hlas ta’ kera sakemm raddew lura ¢-Cwievet. |I-
Qorti sejra tqishom fdik I-ordni;

* Dok “vVC4”, fpag. 94 tal-process

® Xhieda ta’ Vincent Curmi 24.10.1997, fpag. 20 tal-process
® Dok “VC2”, fpagg. 88 sa 91 tal-process

" Dok “vVC1”, fpag. 87 tal-process

8 Dokti “DP1” u “DP2”, fpagg. 96-7 tal-process

llli dwar il-kwestjoni tar-responsabbilta’ ghaz-zamma
fkundizzjoni tajba tal-post, ma jidhirx li hemm xi nuggas
ta’ gbil bejn il-partijiet dwar min messu kien responsabbli
sakemm damet fis-sehh il-kirja. Din ir-responsabbilta’
tohrog b’'mod espress mill-kundizzjonijiet miftehma tal-
kirja. ll-ftehim kien jehles lill-kerrej biss mill-obbligu i
jaghmel dawk it-tiswijiet fejn it-tgharriq ikun sehh bl-uzu
normali (fair wear and tear) u fkaz ta’ hsara li tigri b’forza
magguri®. L-imharrkin jghidu li huma ma ikkawzaw l-ebda
hsara fil-post. U l-imharrek jixhed™ i tul il-kirja hu jew
missieru kienu jduruh kull sena, imma minhabba n-natura
tal-gebla, kien jerga’ jitfarfar kollox;

[lli r-rabta li I-kerrej izomm il-post mikri fkundizzjoni tajba
hija wahda mnissla mil-ligit*. Tista’ tkun ukoll il-frott ta’
ftehim li jaghmlu bejniethom il-kerrej u sid il-post. Huwa
megjus li I-post ikun ir¢evih fkundizzjoni tajpa*? u hekk irid
iroddu lura fi tmiem il-kirja'®>. Huwa jwiegeb ghall-hsara
jew ghat-tgharrig li matul il-kirja jigru fil-post, sakemm ma
jurix li dik il-hsara jew dak it-tgharriq graw bi gdumija jew
b’forza magduri;

lIi fdan il-kaz, minbarra I|-obbligi mnissla mill-ftehim
kuntrattwali, ir-rabta bejn l-atturi u Il-imharrkin trid
titgieghed fil-kamp tad-delitt jew tal-kwazi-delitt, u dan
ghaliex l-azzjoni attri¢i trid li I-hsara li garrab il-post tal-
atturi grat l-izjed ghaliex |-imharrkin baqghu jzommuh
fidejhom, minkejja li sentenza ta’ qorti kienet ordnatilhom
jitiquh u jrodduh lura lill-atturi u minkejja li I-kirja kienet
dikjarata mitmuma. Il-parametri ta’ azzjoni mibnija fuq il-
htija akwiljana huma mfasslin mil-ligi nfisha. L-ghajn
ewlieni li jsejjes ir-responsabbilta’ ¢ivili tohro§ minn imgiba
li wiehed jislitha minn dolo jew kolpa™*:

[l huwa principju stabilit li kull persuna twiegeb ghall-
hsara i tigri bi htijietha™, u li jitgies fi htija kull min,

® Klawsola 1, fpag. 94 tal-process

10 Xhieda tieghu 9.10.1998, f'pag. 111-2 tal-process

™ Art. 1555(1) tal-Kap 16

2 Art. 1560 tal-Kap 16

2 Art. 1559 tal-Kap 16

P_A. PS 3.10.2003 fil-kawza fl-ismijiet Michael D’Amato noe vs Filomena Spiteri et
'8 Art. 1031 tal-Kap 16

f'ghamilu, ma juzax il-prudenza, ghaqal u hsieb ta’ missier
tajjeb tal-familja’®. B’'mod partikolari, kull min, bil-hsieb jew
minghajr hsieb li jaghmel hsara, ghax ikun irid jew
b’nugqas ta’ ghaqgal, ta’ prudenza jew ta’ hsieb, jaghmel
jew jongos li jaghmel xi haga li biha jikser xi dmir impost
mil-ligi, huwa obbligat li jaghmel tajjeb ghall-hsara Ii tigri
minhabba fhekk!’. Madankollu, hsara li ssehh b’acéident
jew b’forza magguri jbatiha dak li fuq hwejgu tigri I-hsara,
sakemm il-ligi ma tghidx mod iehor'®;

[l bil-frazi “dmir impost mil-ligi” wiehed ghandu jifhem kull
ghamla ta’ ksur jew trasgressjoni ta’ xi dover li I-ligi
tgieghed fuq persuna partikolari fxi cirkostanza
partikolari*®, u dan taht il-massima qui non facit quod
facere debet videtur facere adversus ea quae non fecit.
Bilkemm ghandu ghalfejn jinghad li b’ligi hawn wiehed ma
jifthimx biss il-ligi c¢ivili, imma wkoll kull att legislativ li
ghandu s-sahha ta’ligi. B’hekk, fil-kaz ta’ bini li jitgies li
jikkostitwixxi periklu (kemm ghal min jidhol fih u kif ukoll
ghal min ikun ghaddej gribu jew tahtu), hemm ligijiet
appositi li jipprovdu dwar ir-responsabbiltajiet tas-sidien
jew ta’ min ikun gieghed juza |-post. B’mod partikolari, il-
kaz mahsub fl-artikolu 25 tal-Kapitolu 10 tal-Ligijiet ta’
Malta jorbot lil kull persuna li b’xi mod ikollha I-kontroll
effettiv fuq il-post li jkun u tkun ghalhekk f'qaghda li tista’
tnehhi I-perikolu, kemm jekk tali persuna hija I-kerrej jew
detentur tal-post u kif ukoll jekk kemm-il darba hija
sempli¢i amministratur tieghu jew inkella s-sid jew wiehed
minnhom®. Jibga’ dejjem stabilit li n-nuqgas ta’ tharis
minn persuna bhal din ta’ xi ordni mahrug mill-Pulizija
biex jitnehha perikolu jikkostitwixxi ksur tal-ligi*;

llli fil-kaz fejn persuna tallega li tkun garrbet hsara
minhabba I-ghamil jew |-omissjoni tal-parti |-ohra, jehtieq li
min jallega li garrab dannu jehtieg jipprova kemm [-att jew
I-omissjoni tal-persuna mixlija bir-responsabbilta’ ta’ dak I-
ghamil jew ta’ dik I-omissjoni, u kif ukoll li d-danni mgarrba

6 Art. 1032(1) tal-Kap 16

7 Art. 1033 tal-Kap 16

'8 Art. 1029 tal-Kap 16

% App Civ. 30.6.1997 fil-kawza fl-ismijiet Micallef vs Bondin (Kollez. Vol: LXXXI.ii.582)

2 App. Krim. Inf. 19.5.1997 fil-kawza fl-ismijiet II-Pulizija vs Cauchi et (Kollez. Vol: LXXXL.iv.175)
2 App. Krim.Inf. 13.3.1954 fil-kawza fl-ismijiet 1l-Pulizija vs Tonna (Kollez. Vol: XXXVI11.iv.826)

huma I-effett konsekwenzjali ta’ dak I-ghamil jew ta’ dik I-
omissjoni®;

llli r-rabta legali Ii kerrej irodd lura I-haga mikrija fi stat
tajjeb meta tintemm il-kirja igib mieghu l-applikazzjoni ta’
regoli ohrajn li jinstiltu mil-ligi. Ghalhekk, jitnissel I-obbligu
tal-iffigh u I-kunsinna®, u l-effett li I-persuna obbligata
taghmel tajjeb ghad-danni jekk tonqos li twettaq fwaqtha
I-kunsinna lura, mgar jekk ma tkunx imxiet b’mala fidi*.
Minn dan jigi li jekk is-sid igarrab hsara minhabba tali
nuqqgas tal-kerrej, il-kerrej irid jaghmel tajjeb ghad-danni
mg@arrba mis-sid, u s-sid ghandu jedd i jitlob lill-kerrej
jaghmel tajjeb ghal tali hsarat®>;

i, fil-kaz prezenti, il-perit tekniku wasal ghall-fehma i I-
hsara li kien hemm fil-post ma kinitx kollha hsara li sehhet
bil-qdumija naturali jew minhabba I-uzu. Fi kliem iehor,
huwa wasal ghall-fehma li I-bi¢¢a I-kbira tal-hsara kienet
htija ta’ min kellu |-post fidejh?®. Din is-sejba tal-perit
torbot lill-imharrkin mar-responsabbilta’ li jaghmlu tajjeb
ghal din il-hsara lill-atturi;

llli fl-ahharnett ghandu jinghad li biex azzjoni mis-sid titlob
li I-kerrej jaghmel tajjeb ghall-hasra li tkun grat fil-post
mikri, jehtieg li I-kirja tkun ghadha fis-sehh®’. Wara li tkun
intemmet il-kirja, is-sid ma jistax jitlob aktar lill-kerrej
jaghmel ix-xoghlijiet ta’ tiswija, imma jista’ jitlob biss il-hlas
tad-danni. Minhabba li jista’ jitnissel id-dubju dwar il-fatt li
l-obbligu tal-kerrej Ii jrodd lura |I-haga mikrija fi stat tajjeb
huwa obbligu li jsehh fit-tmiem tal-kirja, jehtied li jirrizultaw
kundizzjonijiet partikolari biex is-sid jista’ jitlob li I-kerrej
jaghmel it-tiswijiet meta I-kirja tkun ghadha fis-sehh.
Ghalhekk, azzjoni bhal din tista’ ssir (a) meta I-hsara tkun
tali li tikkomprometti b’'mod sinjifikanti I-konservazzjoni
tajba tal-haga mikrija, (b) meta t-tiswijiet ikunu urgenti u
ma jistghux jistennew sa tmiem il-kirja, u (¢) meta I-hsara
ma tissewwiex, il-post ikompli jitgharrag®®;

2 App. Civ. Inf. 23.6.2004 fil-kawza fl-ismijiet Govanni Vella et vs Michael Cilia

2 Art. 1126(1) tal-Kap 16

2 Art. 1133 tal-Kap 16

% App. Inf. 1.12.2004 fil-kawza fl-ismijiet Frances Cassar et vs B & M Supplies Ltd

% Ara par. 24.5 tar-relazzjoni, f'pag. 83 tal-process

7P A.6.10.1961 fil-kawza fl-ismijiet Cassar pro et noe vs Cefai Aquilina (Kollez. Vol: XLV.ii.727)
% p A, 5.6.1953 fil-kawza fl-ismijiet Schembri vs Camilleri (Kollez.Vol: XXXVI1.ii.721)

i jirrizulta li I-imharrkin kienu jafu li [-appell imressaq
minnhom kien mar dezert fDicembru tal-1991. Dan
jinghad fid-dawl tad-dikjarazzjoni maghmula mill-avukat
taghhom, fil-verbal tas-smigh tas-26 ta’ Gunju, 1991,
quddiem il-Qorti tal-Appell®, fis-sens li “I-ftehim intlahaq”
bejn il-partijiet. Minkejja dan, huma baqghu jzommu
fidejhom i¢-Ewievet tal-post sakemm [-atturi kellhom
jitolbu I-hrug ta’ Mandat ta’ Zgumbrament f'Mejju tal-1996.
Ma tressaq xejn fl-atti ta’ din il-kawza i juri li Kien hemm xi
raguni partikolari tajba ghal dan id-dewmien kollu ta’ kwazi
hames snin;

llli din l-imgiba kollha tixhed traskuragni min-naha tal-
imharrkin, u dan johrog aktar u aktar fid-dawl tal-
konsiderazzjonijiet legali u |-gafas ta’ responsabbilta’ li
kien maqgbul u miftiehem fil-kuntratt tal-kirja;

i, fid-dawl tax-xhieda tal-imharrek®, jirrizulta wkoll li r-
responsabbilta’ dwar il-post kienet taga’ wkoll fuq il-
kumpannija mharrka, li taghha I-istess imharrek huwa
wkoll direttur. Dan iwassal biex titnissel is-solidarjeta’
bejn I-imharrkin ghall-hsara li tirrizulta®’. Fejn ma jistax
jintwera s-sehem preciz ta’ kull wiehed minnhom ghall-
hsara li tkun sehhet, I-atturi jistghu jitolbu I-hlas tal-hsara
minghand kull wiehed mill-imharrkin hekk responsabbli,
ukoll jekk mhux kollha mxew dolozament®’. Dan jinghad
ghaliex il-ligi hawn trid li I-hsara li tiggarrab minn eghmejjel
ta’ persuni differenti — wkoll jekk ghal kollox maqtughin
minn xulxin — u li jikkonkorru biex igibu I-hsara lill-parti
danneggata, irid jaghmel tajjeb ghaliha kull min kellu
sehem biex grat, ukoll jekk is-sehem individwali tieghu
mhux maghruf jew ma jistax jigi b’¢ertezza determinat®;

llli jidher li l-atturi geghdin jippretendu li, taht il-kappa tad-
danni mgarrbin, jinghataw kumpens kemm ghat-tgharriq li
garrab il-post minhabba n-nuqqasijiet tal-imharrkin, u kif
ukoll ghat-telf ta’ dhul minnu ghaz-zmien |i I-imharrkin

% Ara Dok “VC3”, f'pag. 93 tal-process

%9.10.1998, f'pag. 69 tal-process

3L Art. 1049(1) tal-Kap 16

%2 Art. 1050(1) tal-Kap 16

% App. Inf. 9.2.2005 fil-kawza fl-ismijiet Kevin Mifsud vs Sparkasse Bank Malta p.l.c. et

bagghu jzommu c¢-Ewievet tal-post, minkejja li kienu
ntemmu I-procedimenti qudizzjarji kollha;

llli dwar il-hsara maghmula fil-post u l-ispejjez li l-atturi
jridu jonfqu biex jaghmlu t-tiswijiet mehtiega, il-perit
tekniku illikwida din il-hsara fis-somma ta’ Lm 828.26,
liema ammont jithnaggas b’Lm 35 jekk kemm-il darba I-
oggetti partikolari msemmija jinqalghu u jitbiddlu b’ohrajn
godda. Dan l-ammont jista’ jitqabbel mal-istima li kien
ghamel il-perit arkitett imgabbad mill-atturi ftit jiem wara li
l-post rega’ gie lura fidejhom®’. Fis-sewwa, l-imharrkin
ma ressqu |-ebda kontestazzjoni ghall-ammonti hekk
likwidati. [lI-Qorti sejra toqghod fughom, ghaliex jidhru
ragonevoli, imfissrin b'mod i jikkonvin¢i u ma huma bl-
ebda mod kontradetti;

llli dwar it-telf ta’ kirjiet li I-atturi gew im¢ahhdin minnhom
minhabba li l-imharrkin, jew min minnhom, baga’ jzomm
bla jedd i¢-Ewievet tal-post, irid jinghad li dan huwa kejl li
bilfors jidhol fih element gawwi ta’ suppozizzjoni u ipotezi.
Kejl bhal dan, bhall-kejl tal-likwidazzjoni tad-dannu ta’ telf
mahsub (lucrum cessans), huwa min-natura tieghu kejl
approssimattiv u x’aktarx suggettiv. |zda huwa kejl li jrid
jogqghod ghar-regoli ta’ likwidazzjoni normalment applikati
mill-Qrati, fit-tfittxija taghhom li jaghmlu haqq minghajr ma
jgharrqu aktar milli mehtieg lill-parti hatja;

lIli fdak li jirrigwarda I-gies ta’ kumpens ta’ telf ta’ uzu ta’
post li jibga’ jinzamm minn xihadd minghajr jedd, il-kriterju
li s-soltu jittiehed huwa dak imsejjes fuq il-valur lokatizju
tal-post li jkun jew, minn xi daqgiet, fuq il-kera li kien
jithallas minnufih gabel intemmet il-kirja®>. Il-perit tekniku
wasal ghall-fehma li, I-valur lokatizju tal-post meta I-Bord li
Jirregola |-Kera kien ta s-sentenza tieghu ghall-
izgumbrament tal-imharrek (jigifieri fJannar tal-1986) kien
ta’ tliet mija u hamsin lira maltija (Lm 350) fis-sena. Dan
il-valur kien tela’ ghal tmien mija u tmenin lira Maltija (Lm
880) saz-zmien li huwa ressaq ir-relazzjoni tieghu
(FNovembru tal-2002). Dawn il-valuri huwa wasal
ghalihom billi gies il-kejl u fatturi rilevanti tal-post, u giesu

% Dok “DP1”, fpag. 96 tal-process
% p.A. GC 21.11.2003 fil-kawza fl-ismijiet Joseph Olivieri et vs Francis R. Vella et

bhala post ghal kollox fkundizzjoni tajba. Dan ifisser ukoll
li I-valur kien ghola b’hames mija u tletin lira Maltija (Lm
530) fuqg medda ta’ madwar sbatax-il (17) sena, jigifieri
Zieda ta’ ftit aktar minn wiehed u tletin lira Maltija (Lm 31)
kull sena;

llli ghalhekk, jekk wiehed iqgis li I-imharrkin zammew
fidejhom il-post sal-1996 u kienu offrew li jhallsu I-kera
sal-1991% (d-data meta kull pro¢ediment intemm), wiehed
isib li t-telf ta’ kera fuq dik il-medda ta’ erba’ snin u nofs
titla’ ghal elfejn sitt mija u sittin lira Maltija (Lm 2660)*".
Madankollu, dak il-valur — dejjem fil-fehma tal-perit tekniku
— kien ikun jghodd li kieku |-post kien fkundizzjoni tajba.
[l-post ma kienx f'dik il-kundizzjoni, tant li I-istess perit
gudizzjarju kien illikwida somma ta’ spejjez li riedu jsiru fil-
post. Ghalhekk, il-Qorti trid taggusta I-valur lokatizju tal-
post billi tgis ukoll il-kundizzjoni li kien fih f'dak iz-zmien.
Fil-fehma taghha, I-kumpens ta’ kera mitluf li [-atturi
jisthoqgilhom jinghataw kumpens ghalih ghandu jkun fl-
ammont ta’ elf seba’ mija u hamsin lira Maltija (Lm 1750);

[l dwar il-kwestjoni tal-hlas tal-arretrati tal-kera johrog
¢ar mill-atti wkoll i fil-fatt [-atturi kien ilhom snin ma
jithallsu I-kera. Gara, izda li, wara li huma fethu din il-
kawza, l-imharrek baghatilhom cheque bl-ammont pretiz
minnhom.  Fir-raba’ talba taghhom, I-atturi jindikaw
somma ta’ kera |i baga’ ma thallasx sal-waqt i kull
procediment gudizzjarju ntemm. ll-valur tac¢-cheque
mibghut mill-imharrek kien jagbel ezatt mal-imsemmija
somma. lzda l-atturi nghataw il-parir li ma jsarrfux dak ic-
cheque ghaliex ma kienx imsemmi li kien qieghed
jintbaghat bil-kera sal-1991, u langas kien fih I-imghax li
lahaq ingema’ fuq il-kera dovut sa dak inhar;

llli I-Qorti tqis li s-somma pretiza mill-atturi taht dan il-kap
kienet tmur lura sal-1975. Li kieku I-imharrek ma baghatx
ic-cheque imsemmi, x’aktarx li I-bicca I-kbira minn dik is-
somma kienet tkun preskritta (ma ntweriex li, matul iz-
zmien li kienet ghaddejja I|-kawza quddiem il-Bord i

% Xhieda tal-attur 24.10.1997, fpagg. 21-2 tal-process
3" Mahduma billi jinghaddu I-valuri lokatiji tas-snin 1992 sa 1996, jigifieri Lm 536 + Lm 567 + Lm
598 + Lm 629 + Lm 330 (nofs Lm 660, billi ¢-Cwievet inghataw lura fGunju tal-1996)

Jirregola |-Kera, Il-atturi gatt interpellaw lill-imharrek
ufficjalment biex ihallas il-kera). 1zda bil-mod kif sehhew
il-grajja fil-mori tal-kawza, gie li I-imharrek kiser iz-zmien

preskrittiv li seta’ lahaq ghadda, u stqarr fil-fatt it-talba
attrici. Jibga’ fatt ukoll li, sal-mument meta l-atturi kienu
fethu din il-kawza, il-hlas kien ghadu ma sarx. Ghalhekk,
iI-Qorti ssib li r-raba’ talba ghandha tintlaqa’;

llli, ladarba, tintlaga’ r-raba’ talba, jitnissel il-jedd li I-atturi
jircievu wkoll I-imghax fuq dik is-somma, li ghandu jghaddi
b’effett minn April tal-1997, jigifieri minn meta I-imharrkin
lagghu in-notifika tal-atti tal-kawza. Isegwi wkoll li I-hames
talba attri¢ci ghandha tintlaga’ wkoll;

Ghal dawn ir-ragunijiet, il-Qorti geghda taqta’ I-kawza billi:

Tilga’ l-ewwel talba attric¢i u tiddikjara li I-imharrkin
solidalment bejniethom jahtu ghall-hsara kollha li garrbu I-
atturi, fosthombl-okkupazzjoni illegali, fil-fond numru mija
u sebgha u tletin (137), Triq il-Lvant, Valletta;

Tilga’ t-tieni u t-tielet talbiet attri¢i u tillikwida d-danni
md@arrba fis-somma ta’ elfejn hames mija u tmienja u
sebghin lira Maltija (Lm 2578) li, kwantu ghal tmien mija u
tmienja u ghoxrin lira Maltin (Lm 828) jirrapprezentaw
hsara li I-imharrkin ghamlu fl-imsemmi post, u kwantu ghal
elf seba’ mija u hamsin lira Maltja (Lm 1750),
jirrapprezentaw telf ta’ kera minhabba i [-imharrkin
zammew minghajr jedd il-post imsemmi fidejhom minn
Dicembru tal-1991 sa Gunju tal-1996;

Tilga’ r-raba’ talba attri¢i u tiddikjara li l-imharrkin iridu
jhallsu lill-atturi s-somma ta’ seba’ mija u tmienja u
erbghin lira Maltija u tmienja u erbghin ¢entezmu (Lm
748.48) bhala arretrati ta’ kera dwar I-imsemmi post, bl-
imghaxijiet legali fug I-imsemmija somma b’sehf minn
April tal-1997 sal-jum tal-hlas effettiv;

Tilga’ I-hames talba attri¢ci u tikkundanna lill-imharrkin
flimkien u solidalment bejniethom ihallsu lill-atturi s-
somma komplessiva ta’ tlitt elef tliet mija u sitta u ghoxrin
lira Maltija u tmienja u erbghin ¢entezmi (Lm 3326.48),

rapprezentanti danni likwidati u arretrati ta’ kera kif mitlub,
flimkien mal-ispejjez tal-kawza u Il-imghax ulterjuri fuq I-
imsemmija somma ta’ danni likwidata millum sal-jum tal-
hlas effettiv.

Moqgrija

< Sentenza Finali >

